
ئالین بە گۆرانی )وڵات( خەڵاتی 
یەكەمی پێشبڕكێی )الاغنیة الملتزمة(ی 

لەمەغریب بەدەستهێنا
وڵات یەكێكە لە گۆرانییە ســـەركەوتووەكانی خانمە گۆرانیبێژی رۆژئاوای كوردســـتان 
)ئالیـــن(، كە توانیـــی خەڵاتی یەكەم لە پێشـــبڕكێی )الاغنیة الملتزمـــة( ببیاتەوە كە 
لە شـــاری )فاس(ی شانشـــینی مەغریب ســـاز كرا بوو لەلایەن ژمارەیەك رێكخراوی 
هونـــەری و رۆشـــنبیری ناســـراوی وڵاتی مەغریب و بـــە سەرپەرشـــتی هونەرمەندی 

ناســـراوی مەغریبی ئەمازیغی ناسراو )ســـەعیدە فكری( بوو .

یەكەم جارە گۆرانییەكی كوردی ئەم خەڵاتە بەدەست بهێنێت

لەم پێشبڕكێیەدا )60( گۆرانی لە وڵاتە جیاجیاكان بەشدار 
خەڵاتی  ئالین  )وڵات(ی  گۆرانی  كۆتاییدا  لە  و  بوون 
گۆرانییەكی  جارە  یەكەم  ئەمەش  بەدەستهێنا،  یەكەمی 
كوردی خەڵاتێكی گەورەی لەم جۆرە لە وڵاتی مەغریب 

بەدەست دەهێنێت.
ئالین لە لێدوانێكیدا بۆ گوڵان رایگەیاند، وەك بەرهەمەكانی 
پێشووی ئەم خەڵاتە پێشكەش بە هێزی پێشمەرگە دەكات 
كە لەهەموو لایەكەوە دژی تیرۆریستانی داعش وەستانەوەو 
لە  خاكی وڵات  قوربانیدانیان  و  گیانفیدایی  بە  توانییان 
دەستی  كە دوژمن  ناوچانەی  ئەو  و  بپارێزن  تیرۆریستان 

بەسەرداگرتبوون، رزگاری بكەنەوە.
تیرۆریستانی  هێرشی  لە  بەر  ئالین،  هونەرمەند  خانمە 
داعش بۆ سەر كوردستان، ژمارەیەك سروودی نیشتمانی 
پێشكەش بە هێزی پێشمەرگەی كوردستان كردووە، لەوانە 
دومانە(  و  بەفر  چیا  وڵات،  پێشمەرگە،  فەلەك،  )ئەی 
زمانی  هەردوو  بە  دیكەی  سروودێكی  دواییەش  بەم 
وەفایەك  و  دیاری  وەك  بڵاوكردەوە  ئەڵمانی  و  كوردی 
و  سەربازییە  هاوكارییە  ئەو  بری  لە  ئەڵمانیا  وڵاتی  بۆ 
پشتگیریكردنی بەردەوام لە پێشمەرگە پێشكەشی وڵاتی 
ئالین  بارەیەوە  لەم  كرد،  ئەڵمانیای  حكومەتی  و  گەل 

بكەنە  هێرش  داعش  تیرۆریستانی  لەوەی  بەر  دەڵێ: 
بە  خۆم  سەرشانی  ئەركێكی  وەك  من  كوردستان،  سەر 
هێزی  بۆ  خۆم  پشتیوانی  نیشتمانی  سروودێكی  چەند 
كارە  لەم  من  پەیامی  دەربڕی.  كوردستان  پێشمەرگەی 
هونەرییە نیشتمانییە بریتییە لە یەكڕیزیی كورد لە هەموو 
دەوریان  لایەكەوە  هەموو  لە  دوژمنان  چونكە  پارچەكان، 
داوین و هەوڵی نانەوەی دووبەرەكی نێوانمان دەدەن، بۆیە 
من وەك كوردێك داوای ئاشتی و برایەتی و یەكێتی نێوان 
و  تەبایی  بە  تەنیا  چونكە  دەكەم،  كوردستان  رۆڵەكانی 

یەكڕیزی بە ئامانجەكانمان دەگەین.
هێرشی  لە  بەر  ئەڵمانیایە  وڵاتی  نیشتەجێی  كە  ئالین 
كوردستان،  ناوچەیەكی  چەند  سەر  بۆ  تیرۆریستانی 
نامەیەكی ئاراستەی ئەنگێلا مێركلی راوێژكاری ئەڵمانیا 
كردو تێیدا داوای كرد ئەڵمانیا پشتیوانی لە كورد بكات 
و داعشی بە دوژمنی مرۆڤایەتی وەسف كرد، لە هەمان 
كاتدا هۆشداریی دا بۆ مەترسی داعش كە بگاتە ئەوروپا 
و هەڕەشە لە ئاسایشی ئەوروپا بەگشتی بكات، لە هەمان 
كاتدا پرۆژەیەكی هونەریشی ئامادە كرد بۆ پشتیوانیكردن 
لەپێشمەرگە و وەك سوپاسگوزارییەك بۆ گەل و حكومەتی 
بە گەلی  پێشكەش  بەو هاوكارییانەی  بەرامبەر  ئەڵمانیا 

شەڕی  لە  كردووە  كوردستانیان 
داعش، ئەم پرۆژە هونەرییەش بریتی بوو 
لە گۆرانی )یەكێتیا كوردان(، لە وەڵامی 
رۆژی 2015/08/19  )ئالین(دا  نامەكەی 
لە نامەیەكدا خاتوو مێركل پشتگیریی خۆی 
بۆ پرۆژەكەی دەربڕی، لە نامەكەیدا دكتۆرە 
تێیدا  كە  )پرۆژەكەتان  دەڵێ:  مێركل  ئەنگێلا 
دیاری  جیهان  لەسەر  داعشتان  مەترسییەكانی 
كردبوو، كاریگەرییەكی زۆری لەسەر من هەبوو، 
لە هەمان كاتدا وای دەبینم كە خەبات هونەری و 
هونەرمەندان لەسەر ئەم مەسەلەیە مایەی شانازییەو 
هەیە،  من  لەلای  شەخسی  و  تایبەتی  گرنگییەكی 
گەنجە  لە  داوا  پەیامەكەیاندا  لە  هونەرمەندان  چونكە 
موسڵمانەكان دەكەن لە تیرۆر و تیرۆریستان دوور بكەونەوە 
و لە تیرۆر رزگاریان دەكات، چونكە ئێستا خەریكە تیرۆر 
دەبێتە دیاردەیەكی كۆمەڵایەتی و نێودەوڵەتی لە سەدەی 
بیست و یەكەم، لە هەمان كاتدا وەك ئاماژەتان پێكردووە 
هەرەشەیە لەسەر جیهان بە گشتی و بەشێوەیەكی دڕندانە 
چەندین كەس لە گەنج و پیر و ئافرەت و منداڵ دەبنە 

هونەرییەكەتان  پرۆژە  تەواوی  پشتیوانی  من  قوربانی. 
سەركەوتنتان  هیوای  و  دەكەم  داهاتووشت  پرۆژەكانی  و 
پڕۆفیسۆر  مێركل  لە  جگە  هەروەها  دەخوازم(،  بۆ 
وراگەیاندنی  رۆشنبیری  وەزیری  كرۆتیرۆس  مۆنیكا 
پرۆژە  بۆ  پشتیوانی خۆی  بەشێوەیەكی فەرمی  ئەڵمانیا 
هونەرییەكەی ئالین دەربڕی، و ف. زیل وتەبێژی فەرمی 
حكومەتی ئەڵمانیا لە رۆژی 2015/08/13 ستایشی ئەم 

پرۆژە هونەرییە هاوبەشەیان كرد.
تێكستی  لە  كە  )وڵات(  گۆرانی  باسە  شایەنی 
لە  باس  چەلكی(یە،  )ئەدیب  كورد  ناسراوی  شاعیری 
خۆشەویستیی وڵات و ئەو تراژیدیا و كارەساتانە دەكات 
كە بەسەر میللەتەكەماندا هاتوون لە ئەنفال و كیمیابارانی 
شنگال  داگیركردنی  كارەساتی  دەگاتە  تا  هەڵەبجەوە 
لەلایەن تیرۆریستانی داعشەوە. رۆژی 2016/10/23 لە 
ئاهەنگێكی گەورە كە بەبونەی كۆتاییهاتنی پێشبڕكێیەكە 
لە شاری فاس ساز كرا بە ئامادەبوونی چەندین كەسایەتی 
هونەری و رۆشنبیر و نووسەرانی چەندین وڵات خەڵاتی 
یەكەمی پێشبڕكێیەكە لە رێگای كونسوڵی گشتی عێراق 

لە مەغریب پێشكەش بە خانمە هونەرمەند )ئالین( كرا.

ســـاندی یەكێكـــە لـــەو كچـــە ئەكتـــەر و میدیاكارانەی 
وڵاتـــی تونـــس كـــە توانیویەتـــی لـــە دەرەوەی ســـنووری 

لـــە میســـر و لوبنـــان زیاتـــر  وڵاتەكـــەی و بەتایبەتـــی 
بدرەوشـــێتەوەو لەچەندیـــن كاری هونـــەری جیاجیـــا رۆڵـــی 

هەبـــووە، بـــەڵام لـــە هەمـــان كاتـــدا زۆر جار وەك هـــۆكار بۆ 
ســـەركەوتنی لـــە كارەكانـــی، بـــە پشتبەســـتن بەورووژانـــدن و 

بەزاندنـــی ســـنوورەكان تۆمەتبـــار دەكرێـــت.
بـــە  و  كـــردوون  پێشكەشـــی  كـــە  بەرنامانـــەی  ئـــەو  دەربـــارەی 

ســـەركەوتووی دەزانێـــت ســـاندی دەڵـــێ: مـــن و ئیناســـی خوشـــكم 
هەســـتمان كرد كە جەمـــاوەر حەزدەكات ئـــاگاداری وردەكارییەكانی 
 The( ژیانمان بێت، بۆیە بەرنامەیەكمان پێشـــكەش كرد بە ناوی
Sisters( لـــە جـــۆری بەرنامەكانـــی واقعە كە لـــە كەناڵەكانی 
ئەمریـــكا نمایـــش دەكرێـــت، زۆر كەس پێیانوا بـــوو ئێمە تەقلیدی 

كیـــم كارداشـــیان دەكەیـــن، بـــەڵام ئەمـــە دوورە لە راســـتییەوە، 
چونكـــە ئێمـــە شـــانازیی بـــە ژیانـــی خۆمانـــەوە دەكەین و 

بـــە ئـــازادی دەژیـــن و هیـــچ شـــتێك نییـــە كـــە بۆمان 
مایـــەی شـــەرمەزاری بێـــت. لەهەمـــان كاتـــدا هیچ 

هەڵەیەكمـــان نەكـــردووە كـــە دژی دابونەریتەكانی 
كۆمەڵگەكەمـــان بێـــت، تەنیا یـــەك جیاوازیمان 
هەیـــە، ئەویـــش ئەوەیە كە راســـت و چەوت لە 

جیادەكەینەوە. یەكتـــری 
كـــە پەشـــیمانە  ئـــەو كارانـــەی  دەربـــارەی 
لێیـــان ســـاندی دەڵێ: من لـــە هیچ كارێك 
پەشیمان نیم كە بەشـــداریم تێیدا كردبێت، 

چونكـــە هـــەر كارێـــك قەناعەتـــم پێی 
نەبێـــت، زوو رەتـــی دەكەمەوە.

ساندی:
 تەقلیدی كارداشیان ناكەم

ژمارە )1097(  562016/11/7

ری
ونە
ه



57 ژمارە )1097(  2016/11/7

ری
ونە
ه

ری
ونە
ه

ــایلین وودلی  ــ ــراوی ئەمریكی ش ــەری ناســ ــ ــە ئەكت ــــی كچــ ــد وێنەیەك ــ چەن
ــــی  لەكات ــۆوە  ــ بڵاوب ــراو  ــ ناس ــــی  جیهان ــــەری  هون ــایتێكی  ــ س ــــب  وی ــە  ــ ل
ــاندانەكانی رۆژی 23ی مانگی  ــــی و خۆنیشــ ــەركردایەتیكردنی ناڕەزای ســ

ــراوە. ــ ــە شۆڕشــــی ژینگە ناس ــ ــكا ب ــ ــە ئەمری ــ ــە ل ــ ــردوو ك ــ راب
ــرد، لەوانە  ــ ــایلینیان دەك ــ ــد ئەكتەرێكی دیكەش یاوەری ش ــ ــەم جارەیان چەن ــ ئ
ــتگیری  ــمێس كە پشــ ــینەمایی وێل ســ ــتێرەی ســ ــ جادین سمێســــی كوڕی ئەس
ــە زەوی  ــ ــە دەكات كە زیان ب ــ ــۆرە ماددان ــ ــەو ج ــ ــتنی ئ ــــەی نەهێشــ ــە بیرۆك ــ ل
ــاراندۆنی خاوەنی خەڵاتی  ــ ــۆزان س ــەر یەكە لە ســ ــ ــا ه ــ ــــن، هەروەه دەگەیەن
ــواری  ــ ــــی ب ــە چالاكوانان ــ ــــش ب ــە ئەوانی ــ ــۆ ك ــ ــارك رافال ــ ئۆســــكار و م

ــراون. ــ ناس ژینگەپارێزی 
ــتگیر كرابوو  ــــی داكۆتا دەســ ــایلین لەلایەن پۆلیســــی ویلایەت ــ ــتر ش پێشــ
ــداری  ــە بەشــ ــ ــــەس ك ــە 200 ك ــ ــر ل ــ ــۆ زیات ــ ــەكردنی ب ــــی قســ لەكات
ــبوك  ــــگای فەیســ ــە رێ ــ ــتەوخۆ ل ــە راســ ــ ــوو ك ــ ــاندانێكیان كردب خۆنیشــ
ــە هۆی  ــ ــە دەبێت ــ ــــەك ك ــانی بۆڕیی ــەوە دژی كێشــ ــ ــــف دەگوازرای لای
ــتگیركردنی پۆلیس رایگەیاند كە  ــبوونی ژینگە، دوای دەســ پیســ
ــتگیر كرابوون بەتۆمەتی  ــایلین یەكێكە لەو 27 كەســــەی دەســ ــ ش

ــــەڵام دواتر ئازادكران. ــێلكردنی مافی موڵكی خەڵكی، ب پێشــ

شایلین بەشداری لە شۆڕشی 
پاراستنی ژینگەدا دەكات

بـــەم دواییـــە گەنجێكـــی ئێرانـــی بـــە نـــاوی یـــەزدان كەریمی كە لـــە توركیا 
دەخوێنێـــت، بـــە شـــێوەیەكی سەرســـوڕهێنەر و بێزاركەر خۆشەویســـتی خۆی 
بـــۆ كچـــە ئەكتـــەری توركـــی هـــەزال كایـــا دەربـــڕی، بـــە جۆرێـــك هەموو 

ســـنوورەكانی بـــڕی بـــوو، بۆیە ناچاری كـــرد لـــە دادگا داوایەك دژی 
بـــەرز بكاتـــەوە و داوای دوورخســـتنەوەی لـــە توركیـــا كرد.

ســـەرەتا دادگای توركـــی بڕیاریـــدا كـــە كەریمـــی بۆ مـــاوە پێنج 
ســـاڵ زیندانـــی بكرێـــت، بـــەڵام دواتر لـــە رێـــگای پارێزەرێكی 
تایبەتەوە داوای كرد ســـزاكەی كەم بكرێتـــەوە، بەڵام پارێزەری 
هـــەزال ئەمـــەی رەت كردەوە، كەریمیی تەمەن 27 ســـاڵ وەك 
شـــێتێك كەوتۆتـــە داوی هەزالـــەوە، بۆیـــە بـــەردەوام گوڵ و 
دیـــاری بـــۆ دەنارد لە شـــوێنی وێنەگرتن و لـــە نامەكانیدا 
بـــە )خۆشەویســـتەكەم، هاوســـەرەكەم، رۆحەكەم( وەســـفی 
دەكـــردو جگـــە لـــە چەندین وتـــەی دیكەی هاوشـــێوە، لە 
هەمـــان كاتدا لـــە تـــۆڕە كۆمەڵایەتییەكانیش هەڕەشـــەی 

خۆكوشـــتنی كـــرد بوو، ئەگـــەر چاوی پێـــی نەكەوێت.
ئـــەوەی جێـــگای ســـەرنج بـــوو كەریمـــی لـــە لێكۆڵینەوەكاندا 
ئەمانـــەی رەت نەكـــردەوە، بەڵكـــو وتی: مـــن دان بـــەوەدا دەنێم 
كـــە دیاریـــم بۆی ناردووە، بـــەڵام نەچوومەتە ماڵـــی و بە تەنیا 

نەمبینیـــوە، چونكە خۆشـــم دەوێ و لە ئێســـتاوە ئامـــادەم ژیانی 
هاوســـەریی لەگەڵـــدا پێكبهێنم.

هەزال گەنجێكی ئێرانی دایە دادگا

ئیسماعیل خەیات:

رەخـــــنەی شــــێوەكاری 
هەر بوونی نییە
ئیسماعیل خەیات لەساڵی )1944( لە خانەقین لەدایك بووەو  خانەی مامۆستایانی بەعقوبەی 
تەوا كردووە و ئەندامە لە كۆمەڵەی شێوەكارانی عێراق و كۆمەڵەی شێوەكارانی جیهان 
)I.A.A(.بەشداری زیاتر لە شەست پێشانگای هاوبەشی لە )شارەكانی كوردستان، بەغدا، 
سووریا، ئەردەن، رووسیا، ئەوروپای رۆژهەڵات، كۆریای باشوور، ژاپۆن، فەرەنسا، 
سوید، نەمسا، سویسرا، دانیمارك، ئەمریكا و ئەڵمانیا( كردووەو ماوەی زیاتر لە 40 ساڵە 
لە بواری شێوەكارییدا كاردەكات و دەیان پێشەنگای شێوەكاری لەدەرەوەو ناوخۆی كوردستان 
كردووەتەوە، خاوەن رێچكەیەكی هونەری شێوەكاری تایبەت بەخۆیەتی و چالاكی هەبووە لە 
بواری دیكۆركێشان، هێڵكاری و دیزاینی نێو كتێب و رۆژنامەو گۆڤارەكان، بەنیازە بەم زووانە 
لە وڵاتی هەنگاریا وۆركشۆپێك بكاتەوە بۆ چۆنیەتی نەخش ونیگاركردنی سەر بەرد.

كــە  بــەوەی  ســەبارەت 
تەمەنێكــی  دوای  ئایــا 
و  فڵچــە  لەگــەڵ  زۆر 
ماندووبــوون  بــە  هەســت  بۆیــاغ، 
ــت:  ــات دەڵێ ــاكات، ئیســماعیل خەی ن
زۆرم  تەمەنێكــی  ئێســتا  هەرچەنــدە 
جــاران  لــە  بــەڵام گڕوهێــزم  بەســەربردووە، 
باشــترەو هەموو جار هەســتدەكەم زۆر پێویســتیم 
وەكــو  هەســتدەكەم  وا  چونكــە  وێنەكێشــانە،  بــە 
ــدا  ــەدوای شــتە تازەكان ــە دەكێشــم و ب ــك وێن گەنجێ
دەگەڕێــم، بــەو تەمەنــەوە زیاتــر لەجــاران كار دەكــەم، 
ــەم  ــەوەم ئ ــوام ئ ــووە، بەهی ــر ب ــەر گەورەت ــۆ هون ــقم ب عەش
ــم بەرهەمــی باشــتر  ــا بتوان ــت، ت ــژەی هەبێ ــەم درێ تەمەن

 . بكــەم  وڵاتەكــەم  و  گــەل  بــە  پێشــكەش 
هونــەری شــێوەكاری كــوردی ئەگەرچــی بــە بــەراورد 
پێویســت  وەكــو  دیكــە  هونەرییەكانــی  ژانــرە  لەگــەڵ 
پێشــڤەچوونی بەخۆیــەوە نەبینیــوە ئەمــەش رەنگــە لەبــەر 
تایبەتمەنــدی ئــەم هونــەرە بێــت، ســەبارەت بــەم پرســە 
ــەری  ــو هون ــە نێ ــوردی ل ــەری شــێوەكاری ك ئاســتی هون
رۆڵێكــی  كــوردی  شــێوەكاری  دەڵێت:هونــەری  وڵاتــان 
هەیــە، هەندێكیــان لەئاســتێكی باشــدان و هەنــدێ جاریــش 
ــدە  ــەو هونەرمەن ــەن ئ ــت لەلای ــك دروســت دەبێ تێكەڵكردنێ
باشــانەوە، بــەڵام بزاڤــی رەخنــەی شــێوەكاری هــەر بوونــی 
هونــەری  بێــت  بــەوە  هیوامــان  دەكرێــت  بــەڵام  نییــە، 
كاریگــەری  و  پێشــكەوێت  هــەر  باشــەكان  هونەرمەنــدە 
باشــیان هەبــێ لەســەر نــەوەی دوای خۆیــان، مێــژووی 
هونــەری شــێوەكاری زۆر كورتــە، ئەگــەر بەراوردێكــی 
پــێ بكەیــن لەگــەڵ ئــەو وڵاتــە پێشــكەوتووانە، بــەڵام 
ــو  ــە وەك ــوردی هەی ــێوەكاری ك ــەری ش ــوام زۆر بەهون هی
ئێســتا هەنــدێ هونەرمەنــد ئاســتی هونەرییــان زۆر باشــە 
و هیــوام وایــە باشــترین و جوانتریــن و بەرزتریــن گوزارشــت 

لەخاكەكەیــان بكــەن.
لەخەمەكانــی  كێشــەكانی و گوزارشــتكردن  و  ئافــرەت 
ئافرەتــی كــورد هەمیشــە بابەتێكــی گرنگــی نێو هونەری 
شــێوەكاری كــوردی بــووە، دەربــارەی پێگــە و گرنگــی 
خەیــات  ئیســماعیل  دەڵێــت  كارەكانیــدا  لــە  ئافــرەت 
دەڵێت:ئافــرەت تاكــو ئێســتا پانتاییەكــی زۆر داگیــر 
كــردووە لــە كارە هونەریەكانــم، ئەو ســەردەمەی كە 
بــە ســەردەمی زێڕینــی كارە هێڵكارییەكانــم بــوو 
ئافــرەت بەشــێوەیەكی رەمــزی و تەعبیــری 
لــە هەندێــك لــە كارەكانمــدا دەردەكــەوت 
كات  ئــەو  كــە   1975 ســاڵی  لــە  و 
ئافرەتانــی  ســاڵی  دەگــوت  پێیــان 
جیهانــی، چونكــە كۆنگرەیەكــی 
ســاڵەدا  لــەو  جیهانــی 
ئــەو  مــن  ئەنجامــدار، 

ســلێمانی  زانكــۆی  لــە  تایبەتــم  پیشــانگایەكی  كات 
بــەو بۆنەیــە ســاز كــرد، ئەمــەش بەڵگــەی ئــەوەی كــە 
وێنەكێشــانی ئافــرەت وەك شــتێكی ســەرەكی جێــگای 
خــۆی كردبــۆوە لــە كارە هونەرییەكانمــدا، دوای ئــەو و 
پێــش ئەویــش ئافــرەت هــەر زینــدوو بــووە لەكارەكانــی 
منــدا، بــەڵام دوای ســاڵانی نــەوەدەكان و تــا 2000 زۆر 
بــە چــڕی و بــەردەوام شــێوەی وەكــو رەمــز بــەكار دەهێنــم 
ــە وەك  ــك، خوشــك، خۆشەویســت، هاوســەر، وات وەكــو دای
بابەتێكــی جــوان و زۆر گرنــگ لــەم دنیایــە پانتاییەكــی 
زۆر زۆر گەورەتــری داگیركــردووە لــە هونەرەكــەم، ئــەوەی 
كارە تازەكانــم ببینێــت زۆر بــە روونــی هەســت دەكات كــە 
وێنــەی ئافــرەت دەردەكەوێــت، هەندێــك جــار ئــەم وێنەیــە 
تێكــەڵ دەكــەم لەگــەڵ شــێوەی جەســتە و رەنــگ و رووی 
ــك  ــاكان، هەندێ ــرەت، لەگــەڵ سروشــت و شــاخ و چی ئاف
ــدە و  ــی ماســی و باڵن ــە بابەت ــەم ب ــی دەك ــش تێكەڵ جاری
بگــرە مۆســیقاش، هــەوڵ دەدەم بــە تێكەڵكردنــی ئــەم 
بابەتانــە هارمۆنیــك دروســت بكــەم و لــە هونەرەكەمــدا 

دەركەوێــت.
هونــەری شــێوەكاری وێنەكێشــان و بەشــەكانی دیكــەش 
مرۆڤێــك  هەمــوو  زمانێكــە  ســنوورن،  بــێ  هونەرێكــی 
تــام و چێــژی لێوەردەگرێــت، هەمــوو مرۆڤێــك تێڕامانــی 
هەیــە بــۆ ئــەم بەرهەمــە، لەبــەر ئــەوە زۆر جــار هونــەری 
شــێوەكاری وێنــە هەمــوو چاوێكــی دنیــا دەخوێنێتــەوە، 
ــەو  ــژووی ئ ــاك و مێ ــەر خ ــت لەس ــاری هەبێ ئەگــەر زانی
ــك،  ــۆ هەمــوو مرۆڤێ ــە ب ــەر دەرگای كراوەی ــە، هون وڵاتان
بــۆ نموونــە وەكــو ئــەدەب نییــە ئەگــەر یەكێــك زمانــی 
ــاڵ  ــەر ح ــە ه ــت، ب ــژە وەرناگرێ ــەو چێ ــت ئ ــەدەب نەزانێ ئ
مــن تاقیكردنەوەیەكــم هەبــووە، شــتم نمایــش كــردوە و 
كاریگــەری خــۆی هەبــووە وێــڕای جیــاوازی نــەژاد و 

نەتــەوە و جوگرافیــا. 
ــێوەكاری و ئیســماعیل  ــەری ش ــوان هون خۆشەویســتی نێ
هەڵبەتــە  دەڵــێ:   بارەیــەوە  لــە  ســنورە  بــێ  خەیــات 
ــگ  ــەم، بەفڵچــە و رەن ــەر دەك ــە س ــن كاری ل ــەوەی م ئ
و قەڵەمەكانیــش هەمــووی كەرەســتەیەكی زۆر پیــرۆزن، 
بەشــێكن لەژیانــی مــن، رۆژ بــە رۆژیــش بیرۆكــەی تــازەم 
بــۆ دێــت، هەمیشــە هونەرمەنــدی بــاش دەتوانــێ بابەتــی 
بــاش بدۆزێتــەوە، لەبــەر ئــەوە من وا هەســتدەكەم لە دنیای 
وێنەكێشــان، هەموو هونەرمەندە باشــەكان هیوا و ئاواتیان 
ــەوە منیــش وەكــو هونەرمەندێكــی  ــەر ئ ــە، لەب ــن نای ــە ب ل
كــورد ئاواتــم زۆرە، بــە هیــوام هونەرمەندانــی كوردیــش 
هــەروا بــن و لــە رووی تەكنیكــەوە بــەرەو پێــش بچــن ببــن 

بــە مایــەی شــانازی بــۆ گەلــی كــورد.
ــە  ــم ناشــكێت و ب ــز تێنوویەتی ــە كارەكانمــدا هەرگی مــن ل
بەردەوامــی خەیاڵــم بــۆ شــتی باشــتر دەچێــت، وەك رۆژانــە 
پێویســتیم بەئــاوە، ئــاواش بــە حەســرەتی كاركردنــم، بــە 

هیواشــم تــا ئێســتا توانیبێتــم شــتێكی باشــم كردبێــت.

59 ژمارە )1097(  2016/11/7

ری
ونە
ه

بە هیوام هونەرمەندانی كوردیش 
هەروا بن و لە رووی تەكنیكەوە 
بەرەو پێش بچن ببن بە مایەی 

شانازی بۆ گەلی كورد


